Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Bakartxo Ruiz Jaso andreak egindako galderaren erantzuna, Foru Diputazioak emana, “Itxarote-zerrendetarako estrategiak eta lehentasunezko programak” kontusailari buruzkoa. Galdera argitaratu zen 2017ko urtarrilaren 23ko 15. Nafarroako Parlamentuko Aldizkari Ofizialean.

ERANTZUNA

EH Bildu Nafarroa parlamentu-taldeari atxikitako foru parlamentari Bakartxo Ruiz Jaso andreak idatziz erantzuteko galdera egin du (9-17/PES-00011), informazioa nahi baitu “Lehentasunezko programak eta itxarote-zerrenden estrategia” izeneko kontu-sailari buruz”. Hauxe da Nafarroako Gobernuko Osasuneko kontseilariak horren gainean informatu beharrekoa:

“Lehentasunezko programak eta itxaron-zerrenden estrategia” kontu-sailari eman zaion erabilera zehatza izan da profesional batzuk kontratatzea, itxaron-zerrendak gutxitzera bideratutako programa batzuk egin ahal izateko.

Kontu-sail horretatik exekutatu den aurrekontua, berriz, 656.085 eurokoa izan da Nafarroako Ospitalegunean.

Gainera, Tuterako Reina Sofía Ospitalean 104.727 euro egiten duten kontratazioak egin dira 2016an zehar, itxaron-zerrenda gutxitzeko helburuarekin.

Hori guztia jakinarazten dizut, Nafarroako Parlamentuko Erregelamenduaren 194. artikulua betez.

